MINUTI

KAMRA TAD-DEPUTATI

IT-TNAX-IL PARLAMENT
KUMITAT PERMANENTI DWAR L-AFFARIJIET EKONOMIĊI U FINANZJARJI 

LAQGĦA NRU. 6
It-Tnejn, 5 ta' Mejju, 2014
Il-Kumitat Permanenti dwar l-Affarijiet Ekonomiċi u Finanzjarji ltaqa’ fil-Palazz, il-Belt Valletta, fis-7:05 pm.

L-Onor. Silvio Schembri, President tal-Kumitat, ippresjeda.

PREŻENTI

L-Onor Kristy Debono, l-Onor Tonio Fenech, l-Onor Carmelo Abela (sostitut), l-Onor Antoine Borg (sostitut), l-Onor Godfrey Farrugia (sostitut) u l-Onor Karmenu Vella (sostitut).
TALBA

Il-President tal-Kumitat qal it-talba.  

MINUTI
Il-Minuti tal-Laqgħa Nru. 5 li saret fil-15 ta’ Jannar, 2014 kienu konfermati.

ABUSE IN FREE MOVEMENT OF GOODS.  PREŻENTAZZJONI MILL-UFFIĊJALI TAL-KAMRA TAL-KUMMERĊ, INTRAPRIŻA U INDUSTRIJA.

Il-Kumitat stieden lis-Sur. David G. Curmi u lis-Sur. Kevin J. Borg President u Direttur Ġenerali rispettivament tal-Kamra tal-Kummerċ, Intrapriża u Industrija biex jagħtu preżentazzjoni fuq is-suġġett.  
Is-Sur. Curmi introduċa s-suġġett billi elenka li l-iktar li qed jintlaqtu ħażin minn dan l-abbuż huma kemm dawk li qed jimmanifatturaw prodotti għas-suq Malti kif ukoll il-Gvern lokali, minħabba li mhumiex jitħallsu taxxi, eco-contributions u excise duties għall-oġġetti importati. 
Is-Sur Curmi kompla jgħid li l-Kamra tal-Kummerċ tixtieq li tissalvagwardja l-interessi tal-konsumatur u l-operaturi li jiġu f’pajjiżna jħallas t-taxxi bħall-operaturi Maltin.
Wara s-Sur Kevin J. Borg ta preżentazzjoni intitolata:
Dokument 4

Abuse in Free Movement of Goods.

Il-Kamra tal-Kummerċ qegħda għaldaqstant tipproponi li jkun hemm analiżi ta’ dawk il-proċeduri u r-regolamenti kollha li jirregolaw l-importazzjoni, li jitwaqqaf multi-departmental authority li tagħmel market surveillance kemm fiskali kif ukoll  kwalitattiv u jkun hemm iktar kollaborazzjoni bejn awtoritajiet Maltin u Taljani.
Is-Sur Joseph Bugeja, Rappreżentat tal-Operatur Prinċipali fil-Port, ta spjegazzjoni tal-proċedura u kontroll li hemm fil-port.  Minn naħa l-oħra s-Sur Bugeja spjega li kien sar time and motion study li wera li f’sitt minuti, vettura tinżel minn fuq il-catamaran, u toħroġ fi triqitha mingħajr ebda kontrolli.
Wara kien hemm diskussjoni fejn il-membri preżenti, staqsew mistoqsijiet lill-uffiċjali tal-Kamra tal-Kummerċ.

Is-Sur Frank V. Farrugia Viċi President, u s-Sur Andrew W J Mamo, Chairman, Importers Economic Group tal-Kamra tal-Kummerċ, Intrapriża u Industrija intervenew ukoll fid-diskussjoni.

L-Onor Carmelo Abela ssuġerixxa li fil-laqgħat futuri jiġu mistiedna d-Dipartimenti konċernati biex jagħtu l-verżjonijiet tagħhom u dan biex tinstab soluzzjoni.

Fuq suġġeriment tal-President tal-Kumitat il-Kumitat qabel li għandu jitħejja rapport li għandu jkunu magħmul minn esperti biex issir analiżi tas-sitwazzjoni - ta’ kemm hi kbira u mifruxa l-problema, x’loopholes ekonomiċi u legali jista’ jkun hemm, u x’azzjonijiet ikunu jistgħu jittieħdu biex dawn jiġu pproponuti lill-awtoritajiet konċernati.  
Preżenti għal-laqgħa kien hemm wkoll is-Sur Charles Zahra u s-Sur Tonio Casapinta, membri tal-Bord tal-Kamra tal-Kummerċ, Intrapriża u Industrija.
Fit-8:13 p.m. il-Kumitat aġġorna għal data li għandha tiġi kkomunikata aktar tard.

